
DATU PERTSONALEN BABESARI BURUZKO INFORMAZIO OSAGARRIA

1. Nor da zure datuen tratamenduaren arduraduna?

Zure datuen tratamenduaren arduraduna ABANCA Corporación Bancaria, S.A. da (aurrerantzean,
“ABANCA”). IFK A-70302039 du eta egoitza soziala helbide honetan: Cantón Claudino Pita kalea 2,
15300 Betanzos (A Coruña - España).

ABANCAn Datuak Babesteko Ordezkaria dugu (aurrerantzean, “DBO”). Behar baduzu, harremanetan

jar zaitezke berarekin gure Pribatutasun Politikari buruz informazio gehiago jasotzeko edo zure datu

pertsonalen tratamenduari buruz izan ditzakezun zalantza, kontsulta eta erreklamazioak bidaltze.

Harremanetan jartzeko bidea helbide elektroniko hau da: privacidad@abanca.com).

Jarraian, ABANCAk zure datu pertsonalen tratamenduaren arduradun gisa egiten duen
tratamenduari buruzko informazio zehatza eskaintzen dizugu, gure Banku Mugikorreko
Aplikazioaren bidez.

2. Zein da datu pertsonalen jatorria eta zein datu tratatzen ditugu?

Bi kontu bereizi behar ditugu: zure datu pertsonalen iturburuak eta gure Banku Mugikorreko
Aplikazioaren bide tratatzen ditugun datu pertsonalen kategoriak:

2.1. Zure datu pertsonalen iturburuak:

Banku Mugikorreko Aplikazioak tratatzen dituen zure datu pertsonalak zuk zeuk emandakoak izan
daitezke (gurekin dituzun harremanetan ematen dizkiguzunak), ABANCAk berak sortutakoak
(harreman horien kudeaketaren ondorioz sortuak) edo beste iturburu batzuetatik datozenak (hau
da, gurekin dituzun harremanen parte ez diren hirugarrenengandik eta, hala badagokio,
horretarako eman diguzun baimenaren babespean, zure pertsonari buruzko datuak lortzen
ditugunengandik, edo horretarako legez aurreikusitako beste oinarri juridikoren baten babesean).
Jarraian, zure datu pertsonalen iturburu izan daitezkeen aipatu barneko nahiz kanpoko iturriei
buruzko informazio zehatza eskaintzen dizugu:

● Zuk zeuk emandako datuak, ABANCArekin dituzun kontratu-harremanak gauzatu eta
garatzean (adibidez, identifikazio-datuak edo harremanetarako datuak)

● Zuri buruz sortutako datuak, ABANCArekin dituzun kontratu-harremanak kudeatu,
gauzatu eta garatzearen ondorioz sortuak (adibidez, zure kontu-datuak eta kontuko
mugimenduak edo Erakundearekin kontratatutako txartelei buruzko datuak).

● ABANCAren Talde Ekonomikoko Enpresak. Jarduera-sektoreak zerbitzu hauek
dituztenak: finantzak, gizartea, aseguruak, higiezinak, higiezinen inbertsioak,
prestakuntza, marketina eta aholkularitza.

Une bakoitzean ABANCAren Talde Ekonomikoa osatzen duten sozietateen zerrenda osoa
eskura dezakezu hemensakatuta.

Aseguru bat baduzu kontatuta ABANCA Mediación Operador de Banca-Seguros Vinculados,
S.L-rekin edo pentsio-plan bat ABANCA VIDA y PENSIONES, S.A.-rekin, Taldeko Erakunde
horietako zure aseguru edo pentsio-planen buruzko informazioa izango dugu eskuragarri
zure Banku Mugikorreko Aplikazioan.

https://www.abanca.com/es/legal/empresas-grupo-abanca/


Era berean, ABANCAk merkaturatuko inbertsio-funts bat kontratatu baduzu, zure
inbertsio-funtsari buruzko informazioa agertuko zaizu zure Banku Mugikorreko Aplikazioan.

2.2. Datu pertsonalen kategoriak

Banku Mugikorreko Aplikazioak mota desberdinetako datu pertsonalak erabiltzen ditu aplikazioaren
funtzionamendua kudeatzeko, bai eta Pribatutasun Politika honen 3. atalean (Zertarako
tratatzen ditugu zure datu pertsonalak eta zein legitimazio dugu horretarako?)
zehaztutako helburuetarako.

Honi buruzko informazio argia eta xehea izan dezazun, tratatzen ditugun datu pertsonalak
kategoria hauen arabera sailkatu ditugu:

● Identifikazio eta harremanetarako datuak: izena, abizenak, nortasun agiria (NAN,
pasaportea edo AIZ), posta-helbide eta helbide elektronikoak eta telefono finko eta
mugikorra.

● Zure irudiari buruzko datuak (adibidez, Banku Mugikorreko zure profila pertsonalizatzen
baduzu, argazki bat erantsiz)

● Aplikazioan sartzeko eta erabiltzeko identifikazio-kode edo gakoei buruzko datuak.

● Datu ekonomikoak eta ondare-kaudimenari buruzkoak: diru-sarrerak eta gastuak;
inbertsioak eta maileguak.

● Finantza-datuak: ABANCArekin kontratatuta dituzun kontu, txartel eta maileguei buruzko
datua.

● Transakzioei buruzko datuak: kontuetako apunte eta mugimenduen datuak, hala nola
helbideratutako ordainagiriak, intsuldaketak eta zordunketak; txartelarekin edo ABANCAren
beste ordainketa bideren batez egindako ordainketei buruzko datuak edo haren saltokiko
terminalen bidez egindakoei buruzkoak; edo ABANCAk emandako kreditu-lerroen edo hark
emandako maileguen kontu egindako ordainketen informazioa.

● Aseguruetako datuak: ABANCAk merkaturatuta kontratatu dituzun aseguruen datuak
(hala nola aseguru-etxea, aseguru-adarra, kuota edo prima, epemuga, hartzailea eta
onuraduna/aseguruduna, aseguratutako ondasunak edo zenbatekoak eta ibilgailuaren
matrikula, automobil aseguruen kasuan).

● Datu kategoria bereziak: Euren izaeragatik oinarrizko eskubide eta askatasunei
dagokienez bereziki sentikorrak diren datuez ari gara, eta, horregatik, babes berezia merezi
dute, datu horiek tratatzeak arrisku handiagoa ekar baitiezaioke gizabanakoari; hau da,
datu hauetaz ari gara: zure jatorri etnikoa edo arraza, zure iritzi politikoak, sinesmen
erlijioso edo filosofikoak, afiliazio sindikala, datu genetikoak, zure osasunari buruzko
datuak (adibidez, gaixotasunei, ezgaitasunei, egoera fisiologiko edo biomedikoari buruzko
informazioa) edo zure bizitzari edo sexu-orientazioari buruzkoak, talde kalteberen datuak
-horietakoren baten kide izanez gero- baita modu unibokoan identifika zaitzaketen datu
biometrikoak ere.

Gure Banku Mugikorreko Aplikazioan, oro har, ez dugu mota honetako datu pertsonalik
jasotzen ez eta erabiltzen, baina bai jaso eta erabil ditzakegu Banku Mugikorra berra
erabiltzen baduzu bezero moduan alta emateko. Izan ere, horretarako bideo-dei bidez
identifikatu beharko zaitugu, betiere zure baimenarekin, eta prozesu horretan zure
irudiarekin lotutako datu biometrikoen erabileraren nondik norako guztiak xehe azaldu
ondoren.

● Kokapen geografikoari buruzko datuak. Atal honetan hauek bereiziko ditugu:



o Zure IP helbidetik lortutako kokapen geografikoari buruzko datuak.

o Zure gailuaren kokapena erabiliz lortzen ditugun kokapen geografikoari buruzko
datuak. Horretarako ezinbestekoa da zuk aldez aurretik kokapena erabiltzeko
baimena eman izana.

● Zure gailu mugikorrari buruzko datuak: hala nola, gailuaren Ida, ekoizlea, modeloa eta
sistema eragilea.

● Aplikazioko nabigazio eta portaerari buruzko datuak: IP helbidea eta gure Banku
Mugikorrean duzun portaera ohitura (adibidez, nola nabigatzen duzun gure aplikazioaren
atal batetik bestera), eta gure Banku Mugikorreko aplikazioa instalatuta duzun gailuan
deskargatzen dituzun hirugarrenen aplikazioen instalazio eta funtzionamenduari buruzko
informazioa, aurreko guztia, cookieak eta antzeko teknologiak erabiltzen direnean horiek
erabiltzeko baimen eman baduzu; ISPari buruzko datuak (sareko sarbidearen
hornitzailearen domeinua), eta sarbidearekin lotutako data eta ordua; bai eta Banku
Mugikorrera sartzeko edo bertan jarduteko erabiltzen diren kode edo gakoak eta gailu
mugikorraren identifikazio fisikoa (adibidez, IMEIa).

Jakinarazten dizugu arestian aipatutako datu-kategoria guztiak ez direla erabiltzen
Pribatutasun-Politika honetan aurreikusitako tratamendu guztietarako. Hain zuzen ere, eta datuak
minimizatzeko lege-printzipioa aplikatuz, datu pertsonal horiek soilik erabiliko dira baldin eta, kasu
zehatz bakoitzaren arabera, egokiak badira kasuan kasuko tratamenduari Pribatutasun Politika
honetan esleitutako helburua betetzeko.

3. Zertarako tratatzen ditugu zure datu pertsonalak eta zein legitimazio dugu
horretarako?

Jarraian, ABANCAren ardurapeko zure datu pertsonalen tratamenduei buruzko informazioa duzu,
bakoitzaren helburuak eta oinarri juridikoak zehaztuta.

Gainera, bereizi egingo dugu zein erabilera diren beharrezko Aplikazioaren oinarrizko erabilerarako
eta zein diren aukerako, hots, Aplikazioa erabili ahal izateko behar-beharrezkoak izan gabe, haren
erabilera hobetu edo segurtasuna hobetzeko aukera ematen dutenak; erabilera hauek gailuaren
baimenekin lotuta daude.

3.1 Aplikazioaren oinarrizko funtzionamendurako behar-beharrezko erabilerak.

3.1.1 Urrutiko bankuko kontratua exekutatzean oinarritutako erabilerak.

Tratamendu honen helburua da Aplikazioa deskargatuz ABANCArekin ezartzen duzun kontratu
bidezko harremana behar bezala formalizatzea, mantentzea eta betetzea.

Jarraian zure datuak tratatzeko egin ditzakegun eragiketak azalduko dizkizugu, aipatutako
tratamenduaren barruan:

● Urrutiko bankuko zure gakoak erabiliz Banku Mugikorreko Aplikaziorako sarbidea
kudeatzea.

● Banku Mugikorraren bidez egiten dituzun eragiketak exekutatzea.

● Honi buruzko informazioa eskaintzea:

○ Zure ABANCAko kontuen saldoa eta mugimenduak.



○ Zure ABANCAko txartelak, egindako eragiketen xehetasunak barne, eta
kreditu-txartelen kasuan, erabilitako eta eskuragarri duzun saldoari buruzko
informazioa.

○ ABANCArekin dituzun mailegu eta inbertsioak.

○ ABANCAren bidez merkaturatutako zure aseguruak erakutsi ahal izango dira.

● Hala dagokionean, ABANCA sinadura modalitatearen bidez kontratuak sinatzea.

● Hala dagokionean, txat zerbitzua eskaintzea, zure kudeatzailearekin zuzenean hitz
egin ahal izateko.

● ABANCArekin kontratatuta dituzun edo ABANCAk merkaturatzen dituen produktu eta
zerbitzuekin (zure aseguruei edo inbertsio-funtsei buruzko jakinarazpenak)
zuzen-zuzenean lotutako komunikazio ez-komertzialak bidaltzea Urrutiko Bankuaren
e-korrespondentzia zerbitzuko zure postontzi pribatura.

● Zure gastu eta diru-sarrerak automatikoki kategorizatzea. Kategorizazio hori zuzena ez
balitz, mugimenduaren xehetasunetatik aldatu ahal izango duzu, lehenetsitako
zerrenda batetik dagokion kategoria hautatuz.

● Erosketa egin duzun dendaren edo dirua atera duzun ABANCAren kutxazainaren
kokapen geografikoari buruzko informazioa ematea. Edonola ere, informazio hau
denda edo kutxazainaren kokapenari dagokio, inola ere zure gailuaren kokapenari.
Izan ere, gailuaren kokapenera sartzeko aurrez geolokalizazioa erabiltzeko dagokion
baimena eman behar diguzu politika honen 3.2.6 atalean azaldutako helburuetarako.

3.1.2 ABANCAk iruzurraren prebentzioan duen interes legitimoan oinarritutako
tratamenduak.

Atal honetan, ABANCAren interes legitimoak asetzea oinarri juridiko duten zure datu pertsonalen
tratamenduak aipatuko ditugu, betiere zure interes edo oinarrizko eskubide eta askatasun
propioak gailentzen ez badira interes legitimo horien gainetik.

Horregatik, 3.3 azpiatal honetan deskribatutako tratamenduak egin aurretik, zure eskubideen
eta ABANCAren interes legitimoaren arteko haztapena egin dugu, eta ondorioztatu dugu azken
hori nagusitzen dela. Gure DBOrekin harremanetan jarrita egin dugun haztapen-analisia
kontsulta dezakezu. Horretarako erabili helbide elektroniko hau:  privacidad@abanca.com.

ABANCAren interes legitimoa da aplikazioa erabiltzean iruzur-egoerak saihestea, zure
identitatea ordeztea eragin dezaketenak eta, ondorioz, zuri kalte egin. Horregatik, eta iruzurra
prebenitzeko (i) Banku Mugikorra eskaintzean eta (ii) hura erabiltzean, zure datu pertsonalak
tratatzeko eragiketa hauek egin ahal izango ditugu:

● Banku mugikorra eskaini ostean, zure erabiltzailearekin lotuko dira zenbait datu,
besteak beste, gailuaren modeloa, ekoizlea, sistema eragilea edo zure kokapen
geografikoa; parametro horiei esker iruzurra prebenitzeko neurriak aplikatu ahal
izango ditugu, zenbait arau elkartuz, zure erabiltzailearekin lotutako parametroak
kontuak hartuta.

● Banku Mugikorreko aplikazioa instalatuta duzun gailuan kode maltzurra (malwarea)
atzeman ahal izango dugu, hartara, gailuan “malwarea” atzemango bagenu, ABANCAk
iruzurra saihesteko neurriak hartu ahal izango ditu.

● Banku Mugikorrean identifikatutako erabiltzaileak aplikazioarekiko izandako
elkarreragin-portaera kontuan hartuta, portaera-eredu hori arrunta den edo erabileran



irregulartasunak hautematen diren erabaki ahal izango da; eta, azken kasu horretan,
iruzurra prebenitzeko neurriak aplikatu ahal izango dira.

Politika honen 2.2 atalean (“Datu pertsonalen kategoriak”) adierazten den bezala,
Banku Mugikorreko Aplikazioak bezeroak alta ematean soilik tratatzen ditu datu
biometrikoak, zure baimena lortu ondoren; hori dela eta, argitzen dugu tratamendu
honen bidez ez dugula sortzen Aplikazioan duzun portaera zehatzarekin lotutako datu
biometrikorik (“jokabide-datuak”), baizik eta soilik egiaztatzen dugu identifikatutako
erabiltzaileak Aplikazioan duen portaera ez datorrela bat iruzur-arrisku bat egotzi zaion
patroiren batekin.

3.2 Aplikazioak eskaintzen dituen zerbitzuak hobetzeko aukerako tratamenduak, bezeroaren
aurretiazko baimena dutenak.

Tratamendu hauek zure gailuaren baimenekin daude lotuta. Hau da, aplikazioak baimenak eskatu
ahal izango dizkizu, adibidez, kamera, kontaktuak edo jakinarazpenak atzitzeko aplikazioaren
zenbait funtzio erabili ahal izan ditzazun.

Edonoiz berrikusi eta aldatu ditzakezu baimenak gailuaren ezarpenetan.

3.2.1. Jakinarazpenen baimenarekin lotutako tratamenduak:

Zure gailuan baimen hau ematen badiguzu, Banku Mugikorraren bidez zure eragiketei buruzko
jakinarazpenak bidali ahal izango dizkizugu:

ABANCAn egiten dituzun eragiketei buruzko abisuak jasotzeko zure gailuko jakinarazpenen
baimena aktibatu ahal izango duzu. Gainera, zure Banku Mugikorrean ezarri ahal izango duzu
zein jakinarazpen mota jaso nahi duzun, jarraian zehaztutakoaren arabera:

● Zure kontu eta txartelei buruzko jakinarazpenak:

○ ABANCAko kontuetan diru-sarreren bat jasotzen duzun aldiro jakinaraziko
dizugu.

○ ABANCAko konturen batean saldo negatiboa duzunean jakinaraziko dizugu.

○ Txartelekin adierazten diguzun zenbatekotik gorako gastuak dituzun
bakoitzean jakinaraziko dizugu.

● Beste zerbitzu batzuk:

○ ABANCAn helbideratutako ordainagiriren bat itzultzen bada jakinaraziko
dizugu.

○ Zure balore-kontuarekin egindako eragiketen jakinarazpenak bidaliko
dizkizugu.

○ Zure profil komertzialaren eta arrisku profilaren arabera interesa
dakizkizukeen produktuen berri emateko jakinarazpenak bidaliko dizkizugu,
soilik aldez aurretik ez baduzu Erakundearen komunikazio komertzialak
bidaltzearen aurka egin.

Ezingo dituzu zure Banku Mugikorrean desgaitu segurtasunari buruzko jakinarazpenak;
beharrezkoak baitira zerbitzuaren segurtasuna bermatzeko. Hala ere, gainerako jakinarazpen
guztien kasuan bezala, gailuko jakinarazpenak atzitzeko baimena eman behar duzu hauek
funtziona dezaten.



3.2.2 Kontaktuen baimenarekin lotutako tratamenduak:

Zure gailuan baimen hau ematen badiguzu, Banku Mugikorraren bidez eragiketa hauek egin
ahal izango dituzu:

a) Kontaktu-zerrendatik zuzenean norbait hautatu intsuldaketa baten
jakinarazpena bidaltzeko.

Gailuko kontakturen bati egindako intsuldaketa baten berri emateko kontaktu-zerrenda
atzitzeko baimena eman dezakezu.

b) Kontaktu-zerrendatik zuzenean norbait hautatu Halcash bat egiteko.

Dirua bidaltzeko momentuan bertan kutxazain batean ateratzeko Halcash bidez,
kontaktu-zerrenda atzitzeko baimena eman dezakezu.

b) Kontaktu-zerrendatik zuzenean norbait hautatu Bizum bat egiteko.

Aplikazioaren funtzionalitateen artean Bizum dago. Horrek aukera ematen du dirua bidali
eta jasotzeko onuradunaren (edo, hala badagokio, agindu-emailearen)
telefono-zenbakiarekin soilik. Prozesu hori arintzeko, kontaktu-zerrenda atzitzeko
baimena eman dezakezu.

Ez baduzu zure gailuan baimen hau ematen, funtzio hauek erabiltzeko telefono-zenbakia
eskuz idatzi beharko duzu, intsuldaketa baten jakinarazpena bidaltzeko edo Bizum nahiz
Halcash bidez ordainketa bat bidali edo eskatzeko.

3.2.3. Kameraren baimenarekin lotutako baimenak.

Zure gailuan baimen hau ematen badiguzu, Banku Mugikorraren bidez eragiketa hauek egin
ahal izango dituzu:

a) Bideo bidezko identifikazioa, bezeroaren alta prozesuan

Bezero gisa alta ematea kudeatzeko eta online autentifikatzeko, zure gailuko kamera
atzitzeko baimena eman dezakezu.

Kasu horretan, eta 2.2 atalean (“Datu pertsonalen kategoriak”) azaldutako moduan, zure
irudiarekin lotutako datu biometrikoak erabil ditzakegu, betiere aldez aurretik zure baimena
lortuta (gailuaren kamera atzitzeko baimena ez den berariazko beste baimen batez bidez)
eta prozesuan zehar datu biometrikoen erabilerari buruzko zehaztasun guztiak azaldu
ostean.

b) Banku Mugikorreko zure profila pertsonalizatzea.

Banku Mugikorreko zure profila pertsonalizatzeko, zuzenean gailuaren kameratik hartutako
argazkia jartzea barne, gailuaren kamera atzitzeko baimena eskatzen dizugu.

Ez badiguzu horretarako baimenik ematen, aplikazioaren funtzio hau erabili ahal izango
duzu irudia zuzenean irudi-galeriatik hartuta.

c) Ordainagirien ordainketa kudeatzea.

Helbideratu gabeko ordainagirien ordainketa zuzenean kamera erabiliz barra-kodea
irakurrita kudeatzeko, gailuko kamera atzitzeko baimena eskatzen dizugu.

Ez badiguzu horretarako baimenik ematen, aplikazioaren funtzio hau erabili ahal izango
duzu ordainagiriko barra-kodearen digituak eskuz idatzita.



d) Zure nortasun agiria eguneratzea.

Kapitalak zuritzea eta terrorismoa finantzatzea prebenitzeari

buruzko apirilaren 28ko 10/2010 Legea betez zure nortasun agiria eguneratzeko, zure
nortasun agiriaren datu guztiak jasotzen dituen argazki bat egin ahal izango duzu zuzenean
gailuaren kamera erabiliz.

Ez badiguzu horretarako baimenik ematen, aplikazioaren funtzio hau erabili ahal izango
duzu irudia zuzenean irudi-galeriatik hartuta edo, bestela, datuak Erakundearen edozein
Bulegotan eguneratuta.

3.2.4. Telefonoaren baimenarekin lotutako tratamenduak:

Banku Mugikorra erabiltzean zure segurtasuna handitzeko, baimen hau eskatu ahal izango
dizugu gailuaren konexio-egoerari buruz informazio gehiago lortzeko.

3.2.5. Datu mugikorren baimenarekin lotutako tratamenduak:

Zure Banku Mugikorreko Aplikazioa gailuaren datu mugikorrak erabiliz atzitu ahal izateko, zure
gailuko datu mugikorrak erabiltzeko baimena eskatu dezakegu.

Baimen hau (gainerakoak ez bezala) gailuak berak onartzen du modu lehenetsian. Hala ere,
gailuaren bertsioak onartzen badu, erabiltzaileak edonoiz kendu ahal izango du baimen hori eta,
ondorioz, Banku Mugikorreko Aplikaziora soilik Wi-Fi sarearen bidez sartu ahal izango da.

3.2.6. Kokapenaren baimenarekin lotutako tratamenduak:

Zure gailuan baimen hau ematen badiguzu, Banku Mugikorraren bidez eragiketa hauek egin
ahal izango dituzu:

a) Bulegoen bilatzailea.

Gure Banku Mugikorreko Aplikazioko bulegoak bilatzeko zerbitzua eskaintzeko, gailuaren
kokapena atzitzeko baimena eskatuko dizugu, horrela zure inguruan dituzun ABANCAren
sareko bulegoak erakutsiko dizkizugu edonoiz.

B) Segurtasuna handitzea Banku Mugikorra erabiltzean

Banku Mugikorra erabiltzen duzunean segurtasuna handiagoa izan dezazun, zure kokapena
atzitzeko baimena eskatuko dizugu; eta horri esker kontrol gehiago ezarri ahal izango
ditugu gure Aplikazioaren erabileran eta deskargan.

Zure kokapenari buruzko datuak tratatuko ditugu soilik aplikazioa deskargatzean eta
aplikaziora sartzean. Horri esker kontrol osagarriak ezarri ahal izango ditugu iruzurra
saihesteko. Hori dela eta, zure kokapena atzituko dugu soilik Banku Mugikorra erabiltzen ari
bazara, eta inoiz ez atzeko planoan.

3.2.7. Identifikazio biometrikoaren baimenarekin lotutako tratamenduak:

Banku Mugikorreko sarbidean zure segurtasuna hobetzeko, gailuak eta aplikazioaren bertsioak
ahalbidetzen badute, gailuarekin lotutako patroi biologikoa erabiliz identifikatzeko aukera
emango dizugu.

Aurrez zure gailuko identifikazio biometrikoa aktibatuta izan behar duzu eta, zure gailuan bertan
onartutako baldintzen arabera, zure datu biometrikoak (Face ID, hatz-marka) zure gailuan
bertan gordeko dira eta inola ere ezin du atzitu Banku Mugikorreko Aplikazioak informazio hori,
honela, zure gailutik jasotzen dugun informazio bakarra da identifikazioa zuzena izan dela, ez
gehiagorik.



4. Norekin partekatzen ditugu zure datuak?

Banku Mugikorreko aplikazioak ez dio zure daturik bidaliko ezin hirugarreni.

5. Aurreikusten al da nazioarteko datu-transferentziarik?

ABANCAri zerbitzuak ematen dizkioten zenbait sozietate Europar Batasunetik kanpo daude, eta,
beraz, nazioarteko datu-transferentziak egin behar dira. Alde horretatik, ABANCAk bermatzen du
tratamenduaren arrisku-mailara egokitzen diren segurtasun-neurriak aplikatuko direla -teknikoak,
antolakuntzakoak eta legezkoak-, edozein dela ere tratamenduaren lurraldea.

Europako Esparru Ekonomikotik (EEE) kanpoko herrialdeetan hirugarrenei egiten zaien edozein
datu-jakinarazpenek babes-maila egokia izango du, zure datu pertsonalen tratamenduaren
segurtasuna eta legitimitatea bermatzeko, indarreko araudi aplikagarrian xedatutakoaren arabera.

Nazioarteko datu-transferentziei buruzko informazio gehiago nahi izanez gero, ABANCAren Datuak
Babesteko Ordezkariarengana jo dezakezu, helbide elektroniko honetan: privacidad@abanca.com.

6. Zenbat denboran gordeko ditugu zure datuak?

ABANCArekin duzun kontratu edo aurrekontratu bidezko harremanak dirauen bitartean gordeko
ditugu zure datu pertsonalak, eta, horretarako baimena eman baduzu, kontratu edo aurrekontratu
bidezko harremanaren ondoren gordeko dira, gehienez ere 5 urtez. Kontratu edo aurrekontratu
bidezko harremana amaitutakoan (edo, hala badagokio, 5 urteko epea igarotakoan), datuak
blokeatu egingo dira aplikatu beharreko araudian xedatutakoaren arabera, eta horrek esan nahi du
datuak identifikatu eta gorde egingo direla, eta neurri tekniko eta antolakuntzakoak hartuko direla
tratamendua eragozteko, salbu eta erreklamazioak formulatzeko, egikaritzeko edo defendatzeko,
edo epaile eta auzitegien, Fiskaltzaren edo administrazio publiko eskudunen esku jartzeko legezko
erantzukizunen tratamenduan, haiei erantzuteko edo exijentziaren ondoriozko epeen
ondorioetarako soilik. Epe horiek igarota, zure datu pertsonalak ezabatu egingo ditugu.

7. Zein dira zure eskubideak?

Datuak babesteko araudiak eskubide batzuk ematen dizkizu zure datu pertsonalen tratamenduari
dagokionez:

● Datuak eskuratzeko eskubidea. Zer datu mota tratatzen ari garen eta egiten ari garen
tratamenduaren ezaugarriak ezagutu ditzakezu.

● Datuak zuzentzeko eskubidea. Zure datuak aldatzea eska dezakezu datu horiek
okerrak edo osatugabeak badira.

● Datuen eramangarritasunerako eskubidea. Tratatzen ari diren datuen kopia bat lor
dezakezu erabilera orokorra eta irakurketa

mekanikoa duen formatu egituratu batean.

● Tratamendua mugatzeko eskubidea. Zure datu pertsonalen tratamendua mugatzeko
eska dezakezu legean jasotako baldintzaren bat betetzen denean:

○ Zure datu pertsonalen zehaztasunaren aurka egiten baduzu, ABANCAk datu horien
zehaztasuna egiaztatzen duen epean;

○ Tratamendua legez kontrakoa bada eta datu pertsonalak ezereztearen aurka egiten
baduzu;



○ ABANCAk zure datuak tratatzeko beharrik ez duenean, baina zuk erreklamazioak
egikaritzeko edo defendatzeko behar dituzunean; eta

○ Zure datuak interes publikoa betetzeko edo interes legitimo bat asetzeko
tratatzearen aurka egin duzunean, tratamendurako arrazoi legitimoak zure
arrazoien gainetik dauden egiaztatzen den bitartean.

● Datuak ezabatzeko eskubidea. Zure datuak ezabatzea eska dezakezu tratamendua
beharrezkoa ez denean.

● Aurka egiteko eskubidea. Zure datu pertsonalak ez tratatzeko eska dezakezu
(adibidez, erakundearen produktuen merkataritza-komunikazioen bidalketa eteteko) eta
tratamendu automatizatuetan soilik oinarritutako erabakien xede ez izateko. Era berean,
ABANCAren interes legitimoaren babespeko tratamenduak bertan behera uzteko eska
dezakezu; kasu horretan, zure datuak tratatzeari utziko diogu, salbu eta egiaztatzen
badugu tratamendurako arrazoi legitimo larriak daudela zure eskubideen gainetik, edo
erreklamazioak formulatzeko, egikaritzeko edo defendatzeko.

● Emandako baimena edozein unetan baliogabetzeko eskubidea.

● Kontrol-agintaritzan erreklamazioa jartzeko eskubidea (Espainian, Datuak Babesteko
Espainiako Agentzia: https://www.aepd.es/).

Eskubide horietakoren bat baliatzeko, gure Bezeroarentzako Arreta Zerbitzura jo behar duzu, posta
helbide honetara: Rúa Nueva kalea , 1, solairuartea, 15003, A Coruña; edo helbide elektroniko
honetan: atencioncliente@abanca.com.

Ahalik eta lasterren izapidetuko dugu zure eskaera, betiere zure idazkia jaso eta hilabeteko legezko
epearen barruan. Epe hori beste bi hilabetez luzatu ahal izango da, beharrezkoa izanez gero,
eskaeren konplexutasunaren eta kopuruaren arabera. Azken kasu horretan, luzapenaren berri
emango dizugu eskaera jaso eta hilabeteko epean, eta luzapenaren arrazoiak adieraziko dizkizugu,

8. Datuen babesari buruzko informazioa osatzea.

Politika honetan,  zure datuen tratamendu zehatzaren berri ematen dizugu Banka Mugikorreko gure

aplikazioaren erabiltzearekin lotutakoa, bezeroen pribatutasun politika kontsulta dezakezu gure
webgunean  (https://www.abanca.com/), orrian beheko aldean dagoen “Lege- eta
segurtasun-kontuak” atalean.

https://www.abanca.com/es/legal/politica-privacidad-clientes/informacion-adicional/

9. Pribatutasun Politikaren aldaketak

Politika hau unean uneko araudien aldaketetara egokitzeko berrikusi eta eguneratuko da, bai eta
ABANCAk tratamendu berriak egiten dituenean ere. Hori dela eta, garrantzitsua da noizean behin
dokumentua berrikustea.

Azken eguneratzearen data: 2023ko otsailaren 27a,

